Vor VIIL

Litir a Alba.

Bodachan a gharaidh,

Cho friogadach ’s cho frogadach,

Bodachan a’ gharaidh,

Cho frogadach ’s a bha e riamh.

Mo Bianacn Gagpa:—Tha iomadh
smaointean a’ tighinn a steach orm an
nochd. Tha mi 'fas sean, agus a’ fas
onaranach. DN’ fhalbh mo choimh-

aoiscan. Agus dh’ fhalbh iomadh

ni a bha taitneach leam an uair a dh’.

fhalbh iadsan. Cha’n ‘eil an line
fada gus am falbh mi fhein, ged a tha

mi ‘cumail ris gle mhath. An uair a

bha mi og, bha iomadach cleachdadh

neochiontach agus gle thaitneach 'nar
measg aig an am so dhe 'n bhliadhna.
Bhiomaid a’ farchluais oidhehe Chall-
aig, a’ goid chail, agus vi iomadh cur
seachad liine eile air nach ’eil guth no
iomradh an duigh anns a’ chuid so
dhe'n duthaich. Bhiodh gillean a’
dol air challaig, agus thoisicheadh na
munathan ri foineadh am beul na
h-oidhehe gus torr de  bhreacagan
mora, a bhith deiseil aca an uair a
thigeadh na gillean callaig le'n cuid
dhuan a dW ionnsuidh nan dorsan.
Bhiodh fios aig dacine gu 'n robh cuaid
dhe na mnathan cho spiocach ’s nach
deanadh iad ach breacagan beaga,
tana,do na gillean callaig. Bhiodh
daoine gabhail beachd nach biodh
moran rath air na teaghlaichean a
bhiodh spioeach, mosach ris na gillean
callaig. An uair a gheibheadh na gill-
ean callaig caoimhneas ann an taigh,
ghuidheadh iad beannachd Dhe ’s na
Callaig do’'n taigh an am dhaibh a
bhith falbh.

Bha aon bhoirionnach coir anns an
aite ’s an’'d’ rugadh mise, agus bha e
air ‘aithris nach robh te eile anns an
duthaich a’ dheanadh bonnaich chall-
aig cho mor’s cho math rithe. B'e sin
Fionnaghala nien JTain ’ic Lachlain a
bh’ann an Rudhan nan Sloc. Dh’aith-
nicheadh na gillean callaig na breacag-
an a bheireadh i dhaibh am measg a
h-uile breacag eile a gheibbeadh jad.
Cha do chuir an caoimhneas a bha i
‘nochdadh call riamh oirre. Chaidh
cuid dhe'n teaghlach a bh’ aice gu
ruig’ America. Agus ma chaidh iad
ri am mathair’s ri 'n athair fhein,
theid mi an urras gu'm bi iad aoidh-
eil, faocilidh, geanail ris gach coigreach
i3 fear-eolais a ruigeas na taighean aca
aig gach am dhe’n bhliadhna.

Cha robh mise riamh a’ falbh le mo
phoca air challaig. Taing do'n Chruith-
fhear, cha robh mo pharantan riamh

SIDNI, C. B., DI-HAOINE, IANUARAIDH 19, 1900.

ann an eis, agus mwar sin, cha robh
aobhar dhomh falbh o dhorus gu
dorus, agus o bhaile gu baile, air
challaig. Ach bha mi iomadh uair
air challaig ann an doigh ecile. Air
oidhche challaig, bhiodh coimhears-
naich o’ taghal air a cheile, agus cha'n
fhaigheadh fear sam bith a steach air
an dorus mur gabhadh e duan. Mur
rachadh aige fhein air duan a dhean-
amh, db’ fheumadh ¢ 'duan a rinn
duine eile a ghabhail; agus an sin
gheibheadh e steach, agus chuirteadh
a h-uile rud a b’ fhearr na cheile a
bhiodh fo na cabair 'na thairgse. Ach
nan rachadh aige fhein air duan a
dheanamh, is e bu sheachd fearr.

Bha caraid is fear-colais agamsa a
bhiodh gu tric o’ dol air challaig air
cuid dhe na coimhearsnaich choire
a bha faisge air. Mar bu trice dhean-
adh e duan air son oidhche challaig.
So agad fear dhe na duain a rinn e—

““Mise ‘nochd a’ dol air challaig

S teannaidly mi ri deanamh duain,

Cha’n ann do mhnathan a’ bhaile,

Ach do bhean an taigh’ ud shuas;

A bhean a’s coire 'san fhearann,

Bha i geanail rinm gach uair,

Ruigidh mi i thun an teine:
Ceann nam beannachd bean Iain Ruaidh.

Tha i caoimhneil ris na bochdan,
Aoidheil, fosgarra do ghnath;
Gtheibh gach feumach thig an rathad
Na chuireas seachad an trath:
Oidhche challaig, g'e b’e *ruigeas,
Gabhar ris le cridhe blath;

Is ma bhios e fo na sparran,

Gheibh e aran, drama ’s cais’.

Bean na maise, bean na h-uaisle,

Do'm bu dual bhith measail, ecoir;

'S fortanach am fear a fhuair i,

Cha chuair i gruaim air ri bheo:

Tha i ’na comhstadh gaeh la dha

A’ togail an alaich oig,

(Gia modhail, measarra, cliniteach,

Glun dinmbadh o dhuine beo.

Ach a nis anng a’ cho-dhunadh

3§ e mo dhurachd 1 bhith slan,

Fad iomadh la agus bliadhna

*Cumail riaghailt aiv an al:

Air a h-uile oidbehe challaig,

Fhad ’s a bhios mi anus an aits

Ruigidh mi taigh Aird-nan-Slogan:

Fosgail dhomh, a Mhairi Bhan.”

Is docha gu'n cuala tu an duan so
roimhe; ach ma chuala, cha mbhisde
sgeula math ‘innseadh da uair.

Tha 'n seana chleachdadh math so
a nis a’ dol gu mor a fasan. Tha
dapine air moran dhe’n chaoimhneas
a bha aon uair’n am measg a chur
gu buileach air chul. Agus cha'n ‘eil
an saoghal a’ fas dad na's fhearr,

'Wam shean aoisy, tha doighean an

t-sluaigh an diugh a mi-chordadh rium
Tha na daocine air fas
Gallda 'nan cainnt ’s nan gniomharan.
Cha'n ’eil mise ag iarraidh a bhith
’cumail suas aon chleachdadh anns
nach ’eil feum. Ach tha mi gu mor
an aghaidh a bhith, cur as nan cleach-
daidhean a bha ’g ararach caocimhneis

gu  mor.

neis is cairdeis am measg dhaoine.
Ged a tha daoine moran na’s fogh-
luimte na bha dacine ri mo cheud
chuimhne-sa, cha’n ’eil ri fhaicinn ach
fior bheagan dhe'n chairdeas, dhe’'n
chomunn ’s dhe 'n ghaol a bha aon
uair c¢ho pailt am measg dhaoine.
Tha gach fear, ach fear ainneamh a’
fenchainn ri sgairbh a thoirt a
creagan dha fhein. Ged a tha e
freagarrach agus iomchuidh gu
leor do dhaoine an gnothaichean fhein
a chur gu math an ordugh, cha’n ’eil e
aon chuid eriosdail no cairdeil dhaibh
a bhith coma co dhiubh a theid no
nach teid gnothaichean dhaoine eile
air an aghart. Nach ’eil na ceudan
mile an diugh deas gus am bas fhul-
ang a chum gu’m bi sith agus soirbh-
eachadh aig daocine eile? Agus ma
tha ciall no tur annainn, bheir sinn cliu
agus moladh do na daoine -so a tha
cho deas gus am beatha ’leigeadh sios
air son math an co-chreutairean.
Nach mor an cliu air am bheil na
daoin’ oga, treuna, tapaidh a tha ’dol
gu ruige Africa a Canada, a Australia,
a New Zealand, agus a aiteachan eile,
airidh air son mar a tha iad cho deas
gus am beatha leigeadh sios a chum
gu'm bith sith, agus soirblheachadh
agus cearbas, agus saorsa alg daoine

dichiollach, onarach dhe gach fine,
agus treibh, agus teanga, a tha feuch-
hainn ri tighinn troimh 'n t-saoghal
mar a ‘s fhearr a dh’ fhaodas
iad ann an Africal Cha’n urrainn
dhomhsa cainnt a chur air a’ chliu s
air a mholadh a tha iad a’ faotainn
‘nar measgne  ann an Alba. Tha’n
c¢liu ann am beul gach duine; agus mu
n tig crioch air a’ chogadh, tha sinn
cinnteach gu’n cluinn sinn  air an
sgath a ni iad am measg nam Boerich.

* Guw’n robh buaidh leis na seoid.

Is e mo ghuidhe gu ’m biodh
bliadhna mhath tr agad fhein agus
aig gach Gaidheil treuna, duineil, tap-
aidh a tha cuideachadh leat le’n cinn,
le'm pinn, ’s le'n sporrain,

Tha mi cur romhan gu'n sgriobh mi
ugad air a’ bhliadhna so na’s trice na
rinn mi an uiridh.

An latha chi ’s nach fhaie, is mi do
charaid,

BopacHAN A" GHARAIDH,
Taobh an Locha,
Latha na bliadhn’ uire, 1900,

DOMHULL DONA MAC NA BANTRAICH.

LE IAIN,

CAIB. III.

An uair a chaidh Aonghas mae
Alasdair dhachaidh, dh’ innis e don
mhnaoi an comhradh a bh’ eadar e
fhein ’s Murchuadh Ceannaiche mu
thimehioll falbh leis na h-uighean.

“Ma ghabhas tu mo chomhairle-sa
cha dean thu mar a tha Muruchadh ag
iarraidh ort idir,” ars’ ise. “Tha
fhios agamsa glé mhath gur math leis
gach cuideachadh a’s wurrainn e a
dheanamh leinn; ach air a shon sin,
cha fhreagair an obair ort idir. Cha
'n ’eil a h-uile fear freagarrach air son
na h-obrach. Feumaidh gach fear a
bhios ri reic s ri ceannach a bhith
dana, tapaidh, gleusda gus a ghnoth-
ach a dheanamh. Tha thusa gu nad-
urra tuilleadh is bog, agus gabhar
brath ort. + Nan rachadh agad air do
ghnothach a dheanamh gu math, cha
bhiodh ni sam bith agamsa an aghaidh
dhut feuchainn ris.”

“Tha thu de’n bheachd rium fhein,
a Mhor,” ars’ Aonghas. “Ach cha
deachaidh dad 'n am aghaidh-sa riamh
anns an do chuir mi lamh. Tha sinn
am hliadhna feumach air rudeigin a
dheanamh a chuireas beagan ’n ar
laimh leis am faigh sinn biadh is aod-
ach dhuinn fhein ’s do’n chloinn., Tha
'n teaghlach a’ fas mor, agus caithidh
iad barrachd bidh is aodach air na b’
abhaist daibh, ged nach dean iad
fhathast cuideachadh sam bith leinn.
Ged nach ’eil m’ inntinn ayg aontach-
adh leam gu tairgse Mhuruchaidh a
ghabhail, tha toil agam oidhirp a
theirt air beagan a chosna’h ann an
doigh laghail sam bith a thig 'n am
rathad. Tha fior thoil agam sgoil a
thoirt do Dhomhull. Cha d’ fhuair
mi fhein ach fior bheagan sgoile, agus
tha mi’g a ionndrainn sin gu mor.
Nach bochd an gnothach dhuinn ma
dh’ fheumas sinn Domhull a chur gu
buachailleachd? Ged a rachadh ¢ gu
cosnadh, cha 'n urrainn da obair a’s
truime na buachailleachd a dheanamh.
Nam faigheadh e bliadhna no dha eile
anns an sgoil, rachadh aige, tha mi 'n
dochas, air sgriobhadh is leughadh is
cunntas a dheanamh.  Ach ma dh’
fheumas sinn a leigeadh gu cosnadh,
bidh e ullamh ’s an sgoil. A bharr-
achd air sin, tha e glé dg air son a
dhol gu obair sam hith. TFaodaidh e

droch cleachdaidhean ionnsachadh ma
theid e gu cosnadh ’s e cho 0g.”

“Tha sin nile ceart gu leor, *Aongh-
ais; ach na dhéigh sin ’s gu leir, cha'n
fheairrde cliisean thusa a dhol ann an
ceann gnothaich mur soirbhich leat.
Ciod sam bith mar a bhios ctisean,
cha'n ‘eil math dhuinn tuiteam ann
am fiachan. B’ fhearr leam a bhith

_beathachadh mo chloinne le maorach

a’ chladaich na gu'm biodh ainfhiach
aig duine sam bith oirnn. Mar a tha
'n seanfhacal ag radh, “Thig dail gu
dorus.” Ach cha bhiodh moran agam
an aghaidh dhut falbh leis na h-uigh-
ean mar sheirbhiseach do Mhuruchadh.
Tha mi cinnteach gu’n dean thu do
ghnothach anns an ddigh sin ¢ho math
ri fear sam bith, cho fad ’s is aithne
dhut. Abair ris gu'n dean thu d'uile
dhichioll air an reic cho math ’s
a ghabhas deanamh.”

“Cha leig an naire dhomhsa mi
fhein a thairgse dha anns an doigh
sin, a Mhor. Agus a bharrachd air
gin, ged a chuirinn an tairgse mu
’choinneambh, is docha nach gabh e i.
Is fhurasda dha duine ’fhaghinn a
ghabhas uaithe na bheil aige, agus
an corr, ged a bhiodh iad ann. Cha
b'ann air son buannachd sam bith dha
fhein a thug e an tairgse dhomhsa.
Ach theid mi far am bheil e co dhiubh,
agus thig sinn a dh’ionnsuidh co-
dhunaidh air choreiginn mu'n chuis.”

An uair a chaidh Aonghas far an
robh Muruchadh, dh'innis e dha gu
saor, soilleir mar a thuirt a bhean ris.
Thuirt Muruchadh ris, “Faigh thuea
deiseil gu falbh. Ma theid clisean n
ad aghaidh, cha bhi call sam bith ort;
ach cha gheall mi turasdal a thoirt
dhut. Agus ma theid cnisean gu
math leat, is leat fhein a h-uile peigh-
inn a ni thu de bhuanneachd a bharr-
achd air na bhios aig Niall Ruadh ri
fhaotainn air son an fharvaidh. Saoil-
idh mi nach bi dad agad fhein, no aig

a’ mhnaoi an aghaidh an tairgse so a

ghabhail.”

An uair a chuir Aonghas agus a
bhean an comhairle ri ’cheile muw'n
chiiis, thuirt iad a beul a cheile, nach
bu choir dhaibh an tairgse a dhiultadh.
An ceann beagan tiine shedl e fhein
agus an triuir eile anns a’ bhita aig
Niall Ruadh.
mar tha, chaidh an turus gu tur, dona
'n an aghaidh. Bha iad ann an Can-

Mar a dh’ainmicheadh

aidh, agus na h-vighean air a dhol o
flteum, agus am bita ann am feum
edraidh; oir an uair a thug iad na cist-
eachan uighean aisde, agus a fhuaradh
saor gus a caradh, is ann a chunnacas
nach e mhain gu'n robh moran dhi
sgaoilte, ach mar an ceudna, gt’m
foumaidh i iomadh bord ur a chuar
innte, do bhrigh gu’n d’thug na tairn-
ennn-barraidh an lan leotha as an

thiodh.

Is ann a bha ¢ 'na iongantas

‘leis na h-uile a chunnaic i gun d’ thug

iad am mach tir idir leatha.
Cha robh aig an luchd-turuis ach
feuchainn ris a bheairt a b’fhearr a

MAC-T ALLL-A.

dheanamh de'n  bheairt bu mhiosa.
Ged a tha muinntir Chanaidh ebir,
caoimhneil riutha, dh’fheumadh iad
oidhirp & thoirt air tilleadh dhachaidh
cho luath ’s a di’ fhaodadh iad. Ach
cha robh sin furasda dhaibh. Bha e
air tighinn anamoch anns a’ bhliadhna,
agus cha robh a’ chiis coltach gu'm
faigheadh iad bata a bheireadh dhach-
aidh iad ni ’s lugha na thuarasdalaich-
eadh te. Agus o'n a bha iad gun a’
bheag a dh’airgiod air an siubhal, cha
robh e furasda dhaibh bata fhaotainn.

Thagh iad na bha de na h-uighean
gun dol o fheum, agus reic iad comh-
ladh ris na bh’ aca de dh’ im ’s de
chaise.
cruinn de dh’ airgiod na phaigh beagan
tuarasdail do dhaoine
tapaidh a ghabh os laimh falbh leotha

'n cheathrar

ann am bata choig tunna gus an cur
air tir anns an adite a b’ fhaisge dhaibh
de’'n Eilean fhada.

B’fheudar do Niall Ruadh’s do ’n
dithis de Iuchd-sgiobaidh a bha
comhladh ris, fuireach gus an do
chiireadh am bata. Agus mun o
fhuair iad a caradh, thainig orra a
dhol gu ruige Arasaig a dhliarraidh
beagan de dh’ thiodhrach-tarsuinn gus
a chur innte. ‘

An am a bhith *toirt nan cisteachan
uighean as a’ bhata ann an Canaidh,
ghortaich Aonghas Mac Alasdair a
chom gu h-ole. Thoisiech e ri cur
am mach beagan fala aig an am. Ach
nan do ghabh e ctiram dheth fhein, is
docha gu’'n robh e air faotainn as a
chionn. Ach cha @ rinn e sin. Cha
do thuig e gu'n robh an gortachadh
cho mor ’s a bha e; agus mar sin, cha
do ghabh ¢ mor-shuim de ’thrioblaid.
Eadar a h-uile uidil is anasdachd a
fhuair e, dh’ fhis e ’na eiribleach
truagh mu'n d’ rdinig e dhachaidh.
Ach bha e toilichte gu ledr aon uair ’s
guw'n d’ fhuair e d’a bhothan bochd
thein, ged a b’ ann lom, falamh a
thill e.

An uair a thoisich e ri gearain risa
mhnaoi mar a chaidh chisean cho mor
'na aghaidh air a thurus, thuirt i
“Beanneachd leis gach ni a dh'thalbh-
as; cha ’n e dbh'fhoghnas. TIs math
gu'n d'thainig tu, ’Aonghais. TIs
jomadh fear a dh’ fhalbh nach do
thill viamh dhachaidh. Bidh duil ri
beul cuain, ach cha bhi duil »i beul
uaghach.”

Cha do thuig a bhean bhochd gu’n
robh galair a bhais air a shiubhal, ged
a bha ¢ ann am fior dhroch coltas.
Ach bha amhrus trom aige fhein nach
cuireadh e dheth a thrioblaid gu brath.
Air eagal mi-mhisneach a chur_ oirre
cha d’ innis e dhi gu'n robh e cho tinn
s a bha e. Laidh e an latha sin thein
air an leabaidh, agus cha d’ éirich e
riamh tuilleadh.

Ged a bha ’thricblaid tr...,
Nan robh

cha

chualas riamh a’ gearain e
arach math aige,is docha gu'n d’sheas e
ris beagan ni b’fhaide; oir tha ¢ air a
radh, gur treise arach math na meath-

Air an dbigh so chuir iad.

ghalair. Cha robh ni a burrainn dia

dheanamh nach robh a bhean a" d
ambi ris. Achair a shon sin s gu
léir, bha e sior dhol uaithe a h-uiie
latha.

Bha Muruchadh Ceannaiche anab-
arrach cuimhneach air a bhith dol ‘ga
amharc, agus air a bhith cur gach ni
g’ a ionnsuidh a shaoileadh e a dhean-
Bha Muruchadh, an

duine cbir, cneasda, ag iomchain air

amh feum dha.

thein gn trom, a chionn gur e & chomh-
airlich Aonghas gun falbh air an turns
mi-shealbhach a chuir galair a bhiis
‘n a aoraibh; ach an uair a thachras
call cha dean iomchain feum sam bith.
Tha tinnsgioltadh aig gach trioblaid,
agus an uair a thig an trioblaid feumar
cur leatha.

An latha ’dh’ eug Aonghas, bha
Muruchadh anns an t-sebmar ’na
shuidbe ri taobh na leapadh anng an
robh e 'na laidhe. An uair a thuig e
gu'n robh e gu math dhith aira’ chrich,
dl’ iarr e a’ chlann a thoirt a steach n’
a- lathair. Thugadh a steach ’nan
ceathrar iad. Ach bha trivir dhiubh
cho dg ’s nach robh tuigse aca ciod e
Ach bha

Domhull, an aon bu shinne de’n teagh-

an ni a bh’ anns a’ bhas,

lach, a’ tuigsinn glé mhath mu’n chiis.
Thuirt Aonghas ann am briathran fann,
“A Mhuruchaidh, ged a tha ldn-chinnt
agamss gun dean Mor a dleasdanas
do’n chloinn so che math ri té a tha
bed, tha mi ag earbsadh riutsa gu'n
toir thu comhairle na corach orra cho
tric 's a:db’ thaodas tu. An uair nach
gabh iad suim do comhairle am math-
ar,isddcha gu’n gabh iad do chomhairle-
sa. Is minic a ghabh mi fhein comh-
airle caraid mdran ni bu debnaiche na
ghabhainn aon chomhairle a bheir-
eadh mo pharantan ovm.

“Agus, a Dhomhuill,” ars’ esan ’s e
tionndadh ris an aon bu shinne de’n
chloinn, “bi umhail do d' mhathair,
agus na dichuimhnich cuideachadh a
dheanamh leatha fhad ’s a bhios i bed,
Gu- ma fearr
leat a bhith ann an éis’s an anacoth-

agus comas agad air.

rom na tuiteam ann am fiachan. Ble
eagal gu’m b’ éiginn dhomhsa tuiteam
ann am fiachan a thug orm a dhol air
cheann an turuis anns an & fhuair mi
galair mo bhais. Is edleasdanas gach
uile dhuine a dhol troimh 'n t-saoghal
le firinn s le onair. Thoir an aire
nach dean thu ni sam bith a bheir
masladh do m’ chnamhan-sa anns an
uir, Cuir deadh eisimpleir roimh 'n
fheadhainn a’s bige na thu, agus thoir
thu fthein suas do Dhia.”

Thuirt e an sin ris gach aon a bk’
anns an t-seomar: “Mu ’n éivich a’
ghrian am mdireach thig mo thriob-
laidean-sa gu crioch. Cha 'n’eil eaga
sam bith orm roimh onathadh Tordain.
Tha 'n tairgid-aisig plighte. Tha m’
earbsa gu leir annsan a fhuair bas a
chum gu'm biodh beatha shiorruidh
aig na h-uile a chuireas an ddchas ann.
A Mhor, ged a tha mise ’g ad thagail,
ciimhnich gu'm bheil fear-taighe nam

bantrach agus athair nan dilleachdan
ag radh, nach fhag agus nach tréig e
neach sam bith a chuireas = dhochas
ann. Is e ldimh-chuideachaidh mile
uair is thearr dhut na aon duine a
chunnaic tha riamh. Cuir thu fhein
’s a' chlann air a churam aig gach am
agus anns gach dite, agus cumaidh a
shith bheannaichte d’ anam aig fois
gu siorruidh na siorrmicheachd. Cha
n -abair mi an corr ribh, oir
tha mi ‘faireachadh gu 'm bheil mo

Mo mhile

Bha thu
Cled a tha
sinn a’ dealachadh an diugh le brén,

neart a’ tréigsinn gu mor.
heannachd agad, a Mhor.
riamh math dhombhsa.

coinnichidh sinn an Gine gun bhith
fada far nach bi dewr no brén a
chaoidh. Gu robh grasan an Tigh-
carna Tosa Criosd, gradh Dhé an
Athar, agus co-chomunn an Spioraid
WNaoimh, maille ribh uile, a nis, agus
gu siorruidh, Amen.”

An uair a thuirt e so, dhiin e a
shiiilean, agus cha d’ fhosgail e riamh
tuilleadh iad.

(Ri leantuinn.)

FAILTE NA BLIADHN’ UIRE.

(A Caraid nan Gaidheal,)

(dir @ leantuwinn.)

Bha a’ chuideachd uile toilichte le
oraid no searmoin an t-Samhraidh.
Bha da riveadh tri laithean ’an cois na
Bealltuinn nach robh taitneach do
chuid a bha lathair. B’ iad sin,
latha a’ mhail, latha na h-mrich, agus
latha nach robh riamh air deireadh—
’s @ sin, latha na dilach, a thig gu
dorus, s nach failnich. Ach bha an
raithe aghmhor so anabarrach fait-
neach, a dh’ aindeoin so uile. 3
maith a thuirt am bard Abrach,
Ebghan milis, “Bmedrach Chlann-
Lachainn”—

“Na ’n innsion sios gach ni bu mbiann

leam
Ann am briathran seolta,
Cha chuirinn crioch le dealbh ’am bliadhn’
Air ceathramh trian de n’ b’ eol domh.
Mu ghloir nan speur, 's an saogh’l gu leir,
A lion le h-eibhneas mor mi,
N uair vinn mi eiridh maduinn Cheitein,
’S dealt air fenr nan lointean.”

Cha'n ’eill e 'n ar comas cunntas
mion a theirt air an ath chuirtear
mhor a thainig 'n a charbad, le'a thrl
miosan, s a sheachduinibh féin le 'n

“cuid laithean n an cois—am ‘“Fogh-

aradh buidhe, reachdmhor, trom.” B’
anabarrach taitneach an fhailt’ a chuir
moran de dhaoine bochd’ air, mar
chunnacas e "tighinn, ’s a sguab reachd-
mhor, throm thar a ghualainn—
ubhlan, *us peuran, "us bagaidean chno,
agus dearcan de gach sebrsa—subh-
craobh ’us smeuran, na h-dirneagan
gorma ’s an ecaorann dearg aige ‘g an
sgapadh 'n am measg. Co iad na
fleasgaich shuilbhearra ‘tha 'n a chuid-
siabadh

gruaidhean dearga, an aodainn air an

eachd, &’ an fhalluis o'n
dothadh le lesgadh-gréine agus breaca-

seunain? Tha ldithean an iuchair,




Faic mar tha spréidh agus daocine ’g
iarraidh fasgaidh uapa o'n teas! Tha
pailteas 0 nis aig gach aon; tha
saraing chrosda an acrais, agus gorta
chruaidh an t-samhraidh, a’ teicheadh.
Nach fonnmhor an t-oran buana, an
luinneag thaitneach! Taic na buan-
aichean a’ strl le farpuis chridheill—
na h-dganaich a’ ceangal nan sguab!
O’s ciatach laithean 0g' an fhogh-
araidh!—am feur-saidhe ’'g a sgaoil-
eadh—an seann duine 'cur fiaclan tra
’s na rachdain—na rolagan ’g an
tionndadh air an dail mhoir. Faic!
tha fras a’ ecruinneachadh.  Fire,
faive! ’s ann an so tha'n othail. Taic
na h-eich a nis 'n an deann-ruith le
slaoid agus currainn, a chruinneachadh
an fhebir, Nach iad na balachain
bheag’ a tha stirdaill Tha na mulain
ag éiridh gu tomalta, Faic seann
Lachann Ban a’ snlomh na sioman.
Tha na caileagan beaga  ’deanamh
* phaidireanan de na blathan, ’s iad a’
dannsadh ’s ri falach-fead ’am measg
nam mulan. Ach ¢o &’ chuideachd a
tha ’tighinn ’s an anmoch cho toilichte?
C’ar son a tha glaodh nam buanaich-
ean cho ard? Ciod is ciall do’'n aigh-
ear 's do 'n t-sugradh? Tha ‘bhuain
seachad; tha &’ mhaighdean-bhuana ‘g
a gitlan dachaidh le gairdeachas; tha
'n sac mu dheireadh a’ ruighezchd na
h-iolainn; tha na saibhlean loma-lam,
agus thogadh iolach-ghairdeachais.
Cia sdlasach an tuathanach cbir! Chuir
e le deurabh, ach anis tha e 'buain le
gblas. Tha gairdeachas air ’anam gu
'm bheil pailteas aige air a thasgadh
suas air son a’ gheamhraidh.

Am fiosrach leat-sa, O m’ anam!
gairdeachas air hith de'n t-sedbrsa
cheudna! Tha im an thogharaidh
mhoir a’ tarruing dluth. Am bheil
thusa ’g abuchadh air a shon? Tha’n
tine géarr. mi-chinnteach—%“feuch a
nis an t-dm taitneach, feuch a nis
latha na sliinte.” “Tha am fogharadh
ssachad—tha ’n samhradh criech-
naichte; ach cha’n ’eil sinn air ar
tearnadh.”

“Eirich, a lunndaire, gu grad,

’8 thoir ort an seangan heag gun stad;

Oir ged nach d’ fhuair e riamh fear-iuil,
No neach g'a ghreasad air a chul,

Fa chomhair geamhraidh ni e deas,

A’ cuimhneachadh gun tamh a leas,

'S an t-samhradh trusaidh e a lon;

'S an fhoghar, iomlan tha a stor.”

Cha luaithe ’bhios am fogharadh
seachad, na thig atharrachadh mor
air acidhealachd an t-saoghail. Tha
gruaim agus mulad a’ teachd air acgus
an domhain; tha 'n latha ’fas goirid,
“mar chloich a’ ruith le gleann, feasg-
ar fann fogharaidh;” tha’n oidhche air
dol ’am fad; tha 'n snothach a’ pilleadh
air ais do bhun nan cracbh; tha
meanbh-bheathaichean an talaimh a’
teicheadh d’ am frogan dorcha. Amh-
‘aire, agus thoir fainear an Geamhbradh
fuar, doinionnach, redta. Sod e a’
tighinn 'n a charbad eruaidh iaruinn!
Nach gruamach am bodach? a chiabhan
glasa m’a ghuaillibh, agus boinne

reothaidh as gach aon diubbh. Faie
mar tha duilleagan nan eracbh &’
seacadh as!—mar tha na lusan maoth’
a’ folach an cinn! Tha: brona’ teachd
air aghaidh an t-saoghail; tha long
mhdér nan trl chrann a’ ruith gu cala;
tha na buachaillean &’ trusadh dhach-
aidh na sprédidhe; tha gach eun o’ pasg-
adh a ribheid; agus gach ecreutair a’
dluthachadh ri blas.
 Na h-eoin bhuchallach, bhreac-iteach,
ghrinn,
‘Sheinneadh basganta, binn, ’am burr dhos,
Gu'n teid a’ ghlas-ghaib air am beul,
Gun"bhogha, gun teud, ’s ind ’n an tosd.
Sguiridh buirdeasaich sgianthach nan spear
D’an ceileirenn greadhnach s o phreas,
Jaddal clathor gu'n dean anns gach cos,
*Gabhuail fasgaidh 'am frogaibh nan creag,
S jad ag lonndrding nan gathanna blath
‘Bhiodh a’ dealradh o sgaile do theas.”

'S iomadh caineadh a rinneadh air
a’ Gheamhradh le biaird chrosda, ann
an cuidealas agus ann an aineolas an
cridheachan. 'Cha'n ’eil droch fhocal
's a’ chianain nach do chleachd iad g'a
smadadh—mar an raithe sneachdach,
colgarra—an raithe cnatanach, casad-
ach, curraichdeach—agus mar sin sios.
Ach co nach d’ fhiosraich, sdlais a’
gheamhraidh?—seadh, sblais a gheamh-
raidh? Tha a sholasan fein fuaighte
a chearta cho maith s a tha
iad ris an Barrach agus ris an
t-Samhradh. Dhasan a tha 'faicinn
Dhé anns gach ni, tha ailleachd anns

ris,

’s anns an reecthadh,

an t-sneachda
anns a’ ched agus anns an stoirm. 'S
truagh leinn esan a’s uwrrainn an sao-
ghal 'fhaicinn air a chomhdachadh *na
dheise ghil, gun smaointean crabhach
a llonadh a chridhe. O! tha glioeas,
tha maitheas; tha caoimhneas, tha
gradh Dhé, Pam faicinn anns gach ni.

MAR A RINN MI M’ FHORTAN.

CATB. XLIX,

Bha sinn seachdain no dha ann am
Baile-Sheorais, mu'n d’ fhuair sinn ar
gnothaichean a chur an ordugh.
Agus cho luath s a thuair sinn an
cothrom, sheoil Daniel, Tomas agus
mi fhin air luing a bha del gu Sasunn.
CGed nach do thachair droch shide
ruinn air ar turus, bha sinn a’ gabhail
fadachd gu leor; oir bha ghaoth iom-
adh latha direach ‘nar aghaidh, agus
gu math tric bha 'n t-side cho ciuin ’s
cho briagha ’s nach robh e’'n comas
do’n luing aghartas mor sam bith a
dheanamh. Mu dheireadh rainig sinn
Libhirpul gu sabhailte.

Air ar turns dhachaidh bha sinn
‘nar triunir a’ cur ar comhairle ri cheile
feuch ciod an doigh anns am b’ fhearr
dhuinn air cuid airgid a chur gu feum.
Ged a bha fortan math againn air a
dheanamh, bha toil againn tuilleadh
a chur ris. A bharrachd aiv so, bha

fhios againn nach freagradh e oirnn =&

bhith ‘nar tamh. BMar a tha’n sean-

fhacal ag radh, “Am fear a bhios ’'na

thamh, cuiridh e na cait 'san teine”

Cha'n eil e gu math do dhuine sam
(=]

bith a bhith a eur na h-uine seachad
‘na thamh, B’ fhearr do dhuine gu
mor a bhith ’g obair do dhacine eile
ita bhith 'na thamh. Ach ged a bha
sinn a bruidhinn air iomadh ni a
dheanamh, cha do shuidhich sinn air
obair shonraichte sam bith a dhean-
amb. Air a shon sin, chuir sinn
romhainn gu'm biomaid anns an aon
obair. Bha sinn air fas gu math
eolach air a cheile, agus thuig sinn gu
‘'m freagramaid gu math air a cheile
B’ e comhairle
Dhaniel sinn a dheanamh dail gus an

mar chompanaich.

cuireamaid ar comhairle ri ’athar an
tair a ruigeamaid Basunn.

Cha robh fhios aig athar no aig o’
mhathair gun robh e beo. Bha e
bliadhnachan gu'n sgrieb litreach a
chur dhachaidh. Ach ged a bha,
bha dochas aig a pharantes ris o nach
cual’ iad iomradh air a bhas. DMar a
tha'n seanthacal ag radh, “Bidh dail
ri beul cunain, ach cha bhi duil ri beul
waghach.”

An aite fios a chur do’n ionnsuidh
gu'n robh e air tighinn air ais beo,
slan, is ann a chuir e roimhe gu’n
rachadh e thun an taighe gu bog,
balbh. Thug e ormsa agus air Tomas
falbh comhladh ris.

Rainig sinn an taigh aivd theasgair.
Agus gu cinnteach bha taigh ’athar
‘na thaigh cho mor s cho 1naiseach s
a b’ urrainn duine ’fhaicinn ach ainn-
eanih.

An uair & rainig sinn faisge air an
taigh, sheas e, agus thuirt e, “Is iom-
adh latha toilichte a chuir mise seachad
anng an aite so. Agus ged a tha
iomadh bliadhna o'n a dh’ fhalbh mi,
cha d’ thainig moran atharrachadh air
an aite on a dh’ fhalbh mi. Tha
gach aite an so a cheart cho math an
ordugh ’s a bha iad an uvaira chunnaic
mise mu dheireadh iad. Ma tha m’
athar 's mo mhatshair beo, slan romh-
an, tha elisean ceart gu leor.”

An vair a rainig sinn geata ‘ghar-
aidh a bha mu'n cuairt an taighe, dh’
fhosgail Daniel e, agus cha sinn a
steach ‘nar trivir. Ghabh e suas an
rathad glan, grinn a bha eadar an
geata agus an dorus. Bhuail e an
glag an uair a rainig e an dorus, agus
ann an uine ghoirid thainig leith
sheann duine a dh’ fhosgladh an doruis.
Bha deise dhubh air, agus brollach
mor, geal air. Agus thuig sinn uile
gu'm b’e am buidealair a bh’ ann.

DI’ fheoraich Daniel an robh fear
an taighe staigh, agus thuirt an duine
gu ciuin, siobhalta, ‘“Tha; ach co tha
’g iarraidh fhaicinn?”

“Abair ris gn'm bheil sinn ann triuir,
agus gu'n robh eolas aig dithis dhinn
air iomadh bliadhna roimhe so. Mur
aithnich e sinn an uair a chi e sinn,
innsidh sinn an sin dha ar n-ainm-
eanan,” arsa Daniel.

Dk’ iarr e oirnn a dhol a steach,
agus thug e sinn do sheomar mor anns
an robh moran leabhraichean, agus am
pailteas de diy innsreadh maiseach.

Sheall e gu geur air Daniel mar gu 'm
biodh e smacintean gu'm fac’ e roimhe
e. Thionndaidh e ’'mach as an t-seo-
mar, agus dhruid e an dorus ’na
dheigh.

“Nach neonach nach d’aithnich e
mil” arsa Daniel. “Tha e na bhuidil-
ear aig m’ athair o’n is euimhne leam.
Am mach o’m athar 's o m' mhath-
air ¢ha'n eil duine eile dhe na di’fhag
mi as mo dheigh a’s fhearr leam

haicinn na e.”

Mu’n do tharr e am facal a leigeadh
as a bheul, dh'fhosgladh an dorus,
agus thainig athair Dhaniel a steach.
Bha atharrachadh mor air tighinn air
o'n a chunnaic mise ann an Glasachoe
iomadh bliadhna reimhe sid; ach di’
aithnichinn e, tha mi’smaointean, ann
an aite sam bith anns am faicinn e.

Sheas ¢ tiotadk air an urlar an
deigh dha dhol a steach, agus sheall e

irnn ‘nar trivir me'n duirt e facal
ruinn.

Choigich Daniel ceum' 'na choinn-
eamh, agus thuirt e ris, “Am bheil
sibh idir g am aithneachadb, ’athair?
Am bheil mo mhathair beol”

Rug an sean duine coir air a mhae
‘na ghairdeanan, agus thug e pog dha.
Cha I werainn fear seach fear dbiubh
facal a radh fad mionaid. Mu dheir-
eadh thuirt an seann duine coir, “Tha
do mhathair beo, ach tha i gun char-
achadh bhar na leapadh o chionn tri
blindhna ach mar a thogar aisde i
C’ar son nach robh thu sgriobhadh do
1 n-ionnsuidh? Tha sinn air ar fagail
an so leinn thein. Dh’ eug do dhithis
bhraithrean o'n a dh’ fhalbh thu, agus
tha do phiuthar posda anns na h-Tnn-
sibh. Ach is math gu’n d’ thainig
thu beo, slan. Ged a tha do mhathair
cho fad air an leabaidh, 's ¢ am bron
‘s am bristeadh cridhe galair is truime
& th’ oicre.”

Cha b’ urrainn Daniel aon fhaeal
a radh. Ged a bha e aotrom, gorach
'na oige bha e gu nadurra blath
chridheach; agus an uvair a chual’ e
mar a bha cuisean, bha ’chridhe gu
bristeadh.

Fhad ’s a bha Daniel agus ’athair
a’ bhrudhinn mar so, bha mise is Tomas
‘nar seasamh anns an t-seomar, agus
ar cridheachan air an taizeachadh gu
mor. Is gann a bha athair Dhaniel
a’ toirt an aire gu'n robh sinn anns an
t-seomar, ged a bha sinn 'nar seasamh
direach m’a choinneamh.

Mu dheireadh thuirt e, “Co na fir
g0 a tha comhladh riut?’

“Bu choir dhuibh fear dhuibh
aithneachadh co dhiubh; oir chunnaie
sibh roimhe e,” arsa Daniel.

““Le aois, agus le dragh trioblaidean
troma na beatha so; tha mi an deigh
moran de m’ aithne’s dhe’m chuimhne
chall. Ach feumaidh gu'm bheil uine
mhath o nach fhaca mi an duine.
Tha aithne gun chuimhne agam air,”
ars’ esam.

“Chunnaic gibh ann an Glasacho e

(dir a lenntuwinn air taobh 222.)

Paipear-naigheachd Gailig, air
a chur a mach uair 'san
t-Seachdain.

*Is toigh leinn a’ Ghailig,
A bardachd s a ceol ;
Is tric thug i nios sinn
‘Nuair bhith'maid fo leon:
'S 1 dh’ ionnsaich sinn trath
Amnn an laithean ar n—oiﬁ,
’S nach treig sinn gu brat
Gus an laidh sinn fo n fhod.”

—BARD NA LEADAIGE.

‘ Duisg suas a Ghailig, 's tog do ghuth,
Na biodh ort geilt no sgaig ;

Tha ciadan mile dileas dhut
Nach diobair thu ’sa bhlar ;

Cho fad ’sa shiubhlas uillt le sruth.
’Sa bhuaileas tuinn air traigh,

Cha 'n aontaich iad an c'unut no 'n eruth
Gun teid do chur gu bas.”

—NraLL Mac LEOID.
2+ A PHRIS.
BLIADHNA, - - - 5100
STA MIGSAM, - = - - .Bo
TR MIOSAN, = = = = = - B0

Cuirear am paipear gu luchd-gabhail ann am
Breatuinn, an New Zealand,’s an duthchannan
cein eile air son $1.52, neo 6s. 3d. 'sa bhliadhna.

Tha 'phris ri bhi air a phaigheadh toiseach na
bliadhna. ;

Cuiridh iadsan a tha comasach air Gailig a
sgriobhadh, comain mhor oirnn, le bhi cur g’ ar
n-ionnsuidh, o am gu am, litrichean, naigh-
eachdan, no seanchas sam bith eile a bhiodh
air a mheas taitneach leis an luchd-leughaidh.
An uair a bhios neach sam bith a sgriobhadh
ugainn ann an Gailig, thugadh e an aire do na
seolaidhean a leanas :i—

1. Na sgriobh ach air aon taocbh de ’'n
phaipeir.

2. Na biodh an sgriobhadh ro mheanbh, agus

dean e cho soilleir agus cho furasda leughadh
3 is urrainn dhut.

3. Fag farsuingeachd air chor ’s gur urrainn
dhuinn eeartachadh no atharrachadh a bhios ri
dheanamh a chur cadar na facail agus cadar na
sreathan.

Biodh gach litir us cile air a seoladh gu
PUBLISHERS '* MAC-TALLA,”
SYDNEY, CAPll BRETON.

DI-HAOINE, IANUARAIDH 19, 1900.

AN COGADH ANN AN AFRICA.

i

Ged a tha naigheachdan mu’n chog-
adh ann am beul gach neach, tha
moran dhe’n t-sluagh aineolach air na
h-aobhair a dhuisg an cogadh. Agus
o’'n a tha so mar so, tha iad lionmhor
ann aig am bheil barrachd de c¢homh-
thaireachadh ris na Boeirich na th’
aca ris na Breatunnaich. Agus air
an aobhar sin, bhiodh e ro fheumail
gu'm biodh tomhas math de dh’ fhios-
rachadh air a thoirt do gach aon aig
nach ’eil fios mar tha air aobhar na h-
aimhreit. Nadarra gu leor, tha moran
a bharrachd fiosrachaidh againne air
aobhar a’ chogaidh air an taobh so
dhe’'n chuan na’s urrainn a bhith aig
aireamh mhor dhe’n tsluagh a tha
ann an iomadh cearn eile dhe 'n
t-saoghal. Agus o'n a tha inntinnean
nan Gaidheal a tha sgapteadh air
feadh an t-saoghail air taobh Bhreat-
unn aig an 4m so, is e ar barail gu'm
biodh e anabarrach freagarrach gu’m
biodh fiosrachadh air a thoirt dhaibh
mu thimehioll nithean air am faodadh
iad a bhith aineolach. Ach ged a
bhiodh am Ma¢-TALLA moran na’s mo
na tha e, lionadh naigheachdan a’
chogaidh a h-uile duilleag dheth o
‘thoiseach gu ’dheireadh a h-uile seach-
dain o'n a thoisich an cogadh gus an
tig erioch air,

Cha bhiodh e as an rathad, anns a
cheud dol am mach, beagan a radh mu
thimchioll nithean a thachair a chionn
tri fichead bliadhna. Bha na Boer-
ich fo riaghladh Bhreatuinn gus a’
bhliadhna 1836. Is ann fo riagh-
ladh Bhreatuinn a bha
Chrugair fhein an uair
e, agus bha iad a’ fuireach aig
an am ann an Ceap Colonaidh. Mu'n
am ud, di’ fhalbh aireamh mhor dhe
na Duitsich a Ceap Colonaidh a chionn
nach robh iad riaraichte le riaghladh

parantan
a rugadh

Bhreatuinn, oir bha Breatunn ag
iarraidh aig an am ud, mar a
tha i ag iarraidh an diugh, gu

‘m biodh an aon lagh agus an aon
cheartas aig gach duine geal a bhiodh
fo a riaghladh. Cha robh so idir a
cordadh ris na Duitsich. Bha toil
aca an doigh riaghlaidh a chordadh
riutha fhein a chur suas. Cleas na
Mormonach ann an America, chaidh
iad a dh’ aite fasail, iomallach a chum
gu’'m biodh comas aca air an toil thein
a dheanamh gun duine sam bith
fhaighneachd. An uair a thug Breat-
unn saorsa do na traillean (slaves),
phaigh i suim mhor airgid do na
Boerich air son an saorsa thoirt do na
traillean.
t-airgiod, cha b’ ann le’'n toil.

Ach ged a ghabh iad an
Agus
ghabh iad grain air Breatunn a chionn
toirt orra an saorsa ‘thoirt do na
traillean.

Anns a’ bhliadhna 1852, db’ aon-
taich Breatunn gu’m faigheadh na
Boerich a chaidh mu thuath air
amhainn Bhaal (Lransvaalers) cead
an aite fhein a riaghladh. Agus di
bhliadhna na dheigh sid, thug Breat-
unn air a’ chuid dhiubh a dh’ fhuirich
air taobh deas na h-aimhne ud, doigh
riaghlaidh a chur sunas dhaibh fhein.
Is i so an Staid ris an canar Orange
Free State. Ach
Breatunn aig an am ud iomchuidh so
a dheanamh, bha na Duitsich so—no
mar theirear an diugh riutha, na Boer-
ich—fo ghealladh gu'n gluaiseadh iad
iad-fhein gu modhail, iomehuidh, araon
'nam measg fhein, agus ris gach sluagh
a bhiodh anns a’ choimhearsnachd
aca. Mar dhearbhadh gu'n robh iad
fo'n ghealladh so, foghnaidh dhuinn a
radh, gu'n do chuir Breatunn stad
beagan  bhliadhnaichean na
dheigh sid, an uair a bha iad a’ cur
rompa aon staid a dheanamh dhe na
bh’ aca de dh’ fhearann air gach
taobh dhe 'n amhainn Bhaal: Am
feadh ’s a bha soirbheachadh mor anns
an Staid Shaoir (Free State), bha
muinntir na Transbhaal a sior dhol
uaithe o bhliadhna gu bliadhna. Bha
aimhreit ‘nam measg fhein a chionn
nach robh iad toileach ceartas a
dheanamh eadar duine agus duine.

aim

ged a, chunnaic

orra,

Bha iad mar an ceudna air thuar a
bhith air an cur fo na casan leis na
daoine dubha a bha cho lionmhor
Anns

a’ bhliadhna 1877, an uair a chunnaic
Breatunn gu'n robh iad cho lag ’s

mu'n cuairt na duthchadh aca.

nach rachadh aca air na daoine dubha
a chumail ’nan aite fhein, chaidh i
deigh

anns an eadraiginn,

dhi na dacine dubha a chur fo smachd,

agus an

chuir i suas luchd-riaghlaidh cothrom-=
‘1(.11 ﬂ(’u‘§ c¢ealrt ann am ]?le—l.ollr.?.

Ach an aite bhith taingeil do Bhreat-
unn air son na rinn ide mhath dhaibh,
is ann a thoisich iad ann an uine
ghoirid ri deanamh ar-am-mach ’na
h-aghaidh. An wuair a chuiriad gu
bas leis an fhior
bheag de shaighdearan Breatunnach
air an d’ fhuair iad cothrom air Sliabh
Mhajuba, rinn Breatunn sith riutha.

cheilg an aireamh

Is e sg car cho amaideach ’s a rinn
Breatunn riamh. Bha na Boerich an
duil riamh o'n vair ud, gw’m be an
t-eagal a bh’ air Breatunn rompa a
thug oirre a bhith

sith a dheanamh

a dheanadh deich
Breatunnach an uair ud a dh’ fheam
‘nam measg na ni sia fichead mile an

cho toileach air
riutha. Bu mho

mile saighdear

diugh. Mar a tha'n séan fhacal ag
radh, “Ge b'e nach ionnsaichear ris a’
ghluin, cha 'n lonnsaichear ris an

wllinn.”
Anns &’ bhliadhna 1881,
cumhnantan araidh riutha.

rinneadh
Ach tha
e soilleir do gach neach a bha ’gabhail
beachd air na doighean anns an robh
iad ’g an on

gluasad fhein am ud,

mLch robh e idit ‘nam beachd cumail
118 na cumhnantan a rinneadh riutha.
Anns a’ bhliadhna 1884,

Breatunn beagan

dh’ aontaich
atharrachaidh a
dheanamh air na cumhnantan a vinn-
eadh tri bliadhna reimhs sid, an duil
gu'n gabhadh iad riarachadh; ach cha
ghabhadh. Mar bu mho a bheireadh
Breatunn dhaibh, is ann bu neo-
thaingeile a bha iad a’ fas. Ged nach
robh feum sam bith aca air armachd,
bha iad gu bog, balbh &' deasachadh
air son cogaidh ochionn ochd bliadhna
deug. Bha fhios alg iomadh neach
air so; ach cha robh an aireamh bu
mho de shluagh Bhreatunn a’ ereid-
sinn gu'n robh ole sam bith
dhaibh.

sinn air an cosg fhein.

fa near
Ach tha iad a nis’ga chreid-

Teumaidh sinn a’ chumail nay caimh-
ne nach robh Breatunn a’ togail bonn-
a-sia de chis bhar na Transbhaal. Ble
brigh a’ chumhnanta a rinn Breatunn
ri Crugair, gu’n tugadh e an aon
aon cheartas do
gach uile seorsa dhaoine a rachadh do
’s a bheireadh do
ghnath-mhuinntir na duthchadh. Nan
d’ rinn e so, cha chuireadh Breatunn
dragh sam bith air. Agus faodar a
radh le firinn nach do chuir rioghachd

chothrom agus an

'n duthaich aige

Bhreatuinn dragh sam bith air. Ts
esan a thoisich ris na aimhreit, agus
gheibh a chuid dhaoine, truagha, ain-
eolach an diol dhe'n aimhreit an uine

gun bhith fada. Tarx.

-

Biodh faire agad ort fein, mosgail
thu fein is ge bith a dh’ eireas do dh’
fheadhain eile, na dean thusa di-
chuimhn’ ort fhein.

Iain Mae Aftair, Ivan, i
A. M. Caimbeul, Aldborough, L

D. Mae Amhlaidh, Southampton,

Phaigh aiveamh whath a bharrachd orra
so, ach ’s fheudar dhuinn an ainmean a
chumail air son na h-ath aireamh,

—_————a e

Tha geamhradh briagha, fosgailte
againn cho fada so. Tha na h-acar-
saidean gun deigh orra,'s na bataich-
eat-aiseag a ruith cho riaghailteach
’sa. b’ Abhaist daibh ’san t-samhradh.
B’e Di-ciaduin sa chaidh a cheud latha
thainig air an robh fior
Cha’n eil air an taobh
so de’n eilean ach gle bheag sneachda
fhathast; ach tha barrachd air an
taobh eile, agus tha an sin deagh
roidean aca air son shleigheachan.

e ik e i e

Thatar a dol a thoirt ionnsuidh eile
air an t-or fhaotainn timchioll air
Hogamah. Tha sinn an dochas gu
faigh iad e, agus gu leor dheth. Agus
t1a sin an dochas cuidachd, gu faigh
iad gu math pailt e mu'm feuch iad
ri thoirt air an t-saoghal a chreidsinn
gu bheil Hogamah na’s fhearr na’n
Clondaic, mar a rinneadh a bhliadhna

bhatar a cladhach ann roimhe.
A TR
Ma dh’ eireas siird ort is mor an
t-sith a gheibh thu, is fasaidh d’ obair
na's aotrama le feartan nan gras, is le
d’ ghvadh air subhaileean.

choltas a
gheamhraidh.

"Se gleac an adhaidh ar beachdan
s ar gniomhan strith a’s motha na
obraichean cruaidhe corporra.

Bidh toil-inntinn ort dagnnan .mu

feasgar ma bhuilich thu an latha’ gu
math.







